
vne affemblee ou confeil auec nos Frangois deuant
que de s’en retourner en leur pays, Mdfieur le Gene-
ral fit afleoir aupres de foi Satouta, c’eftoit le feul
conftant & perfeuerit dans fon deffein, 1’honora de-
uant tous les Principaux de fa Nation, luy attribiia
le feftin qu’il leur fit, & enuoia quelques prefens 2
fes amis. Tout cela fit dire aux Hurons que [180]
nous aimions leur Nation: mais ne les fit point re-
foudre fur 1’heure a nous laiffer leurs enfans. L’Af-
femblee partie nous perdions quafi I'efperance de pou-
uoir commencer le Seminaire cefte annee-1a: quad
tout & coup noftre Seigneur follicité par les prieres
de 'ancienne & de la nouuelle France touche I'vn de
ces Barbares, lui fait tenir vne affemblee auec les
principaux Hurons, en laquelle il harangua fi forte-
ment en faueur du Seminaire & du bien qu’ils pou-
uoient efperer de I'alliance des Frangois, que les Ca-
pitaines enjoignirent 2 deux ieunes hommes de tenir
Compagnie a Satouta, & demeurer auec nous. Vous
pouuez penfer fi cefte nouuelle nous releua le cou-
rage, & {i elle anima noftre efperance qui commen-
¢oit bien fort a chiceler. On peut dire auec grande
verité que Deus deducit ad inferos & reduci(t,] attollit &
deprimit, exaltat & humiliat; Nous voila donc auec
trois ieunes hommes au lieu de douze petits Semina-
riftes que nous attendions. Comme le temps prefloit,
Monfieur le General nous embarque auec ces trois
ieunes hommes pour defcendre a Kebec. A peine
eftions nous partis, qu’vne autre bande d’'Hurons arri-
uant aux trois Riuieres & apprenant ce qui s’eftoit
paflé, en dona encore trois autres que le fieur Nicolet
amena 2 Kebec. Quelque temps apres d’autres [181]
Hurons furuenans au mefme lieu des trois Riuieres,



